
“МӨНХИЙН Г ЭР БҮЛ” АНГИЙН БАГШИЙН МАТЕРИА Л—8- РХИЧЭЭЛ

Жэксонытүүх
Жэксон Есүс Христийн Хожмын Үеийн Гэгээнтнүүдийн Сүмийн итгэлтэй гишүүн гэр бүлд өссөн. Тэр 
хайраар дүүрэн эцэг эхтэй ба ялангуяа Сэлэна эгчтэйгээ дотно байдаг.

Жэксон сайн мэдээнд хайртай ба Есүс Христ болон Сэргээлтийн тухай гэрчлэлтэй. Түүний хөгжилтэй, 
нийтэч зан чанарт хүмүүс дуртай. Харин сүүлийн үед түүний хөгжилтэй байдал гунигаар солигдож, 
өөрийгөө улам бүр тусгаарлах болжээ. Түүнд нэг нууц байгаа ба тэр юу хийхээ мэдэхгүй байгаа.

Ухаан орсон цагаасаа эхлэн Жэксон эмэгтэйчүүдээс илүү эрэгтэйчүүдэд татагддаг гэдгээ мэджээ. Олон 
жилийн турш тэр эдгээр мэдрэмжийг үл тоомсорлож, мэдрээгүй мэт дүр эсгэхийг оролдсон. Гэрт нь энэ 
сэдвээр огт ярьдаггүй байсан тул тэр үүнийг хориотой яриа гэж мэдэрчээ. Заримдаа түүний найзууд 
ижил хүйстнүүдийн талаар доромжилсон үг хэлдэг. Сүмийн багш нар болон удирдагчдаас ижил 
хүйстэн байх нь ноцтой нүгэл гэдгийг сонссоноо тэр санадаг байв.

Жэксон номлолд гарахаасаа өмнө Бурханаас эрэгтэйчүүдэд татагдах байдлыг нь арилгаж өгөхийг 
дахин дахин гуйжээ. Тэр номлолд үйлчилбэл түүний мэдрэмж өөрчлөгдөнө гэдэгт итгэлтэй байсан. 
Номлолын дараа ч Жэксон эрэгтэй хүнд татагдсан хэвээр байв. Жэксон хэн нэгэнтэй ярихыг маш их 
хүсэж байгаа ч айдсынхаа улмаас чимээгүй байсаар байлаа.

Сэлэна түүнийг гэр бүлээсээ хөндийрч байгааг анзаарчээ. Сэлэна түүний нүднээс зовлон шаналал олж 
харж байв. Тэр Жэксоны төлөө, түүнд хэрхэн туслахаа мэдэхийн тулд залбирсаар байлаа.

Өнөө өглөө Сэлэна Жэксоноос хамтдаа алхах уу гэж асуужээ. Тэр дурамжхан гэгч зөвшөөрөв. Тэд 
алхаж байхдаа өдөр тутмын зүйлсийн талаар ярилцжээ. Сэлэна Жэксоныг бүр инээлгэсэн байна. Эцэст 
нь Сэлэна “Жэксон, би ямар нэг зүйл болохгүй байгааг чинь мэдэж байна. Би үүнийг чиний нүднээс 
харж байна. Надад хэлээч. Би маш их санаа зовж байна” гэж хэллээ.

Жэксон нэлээн удаан чимээгүй зогсжээ. Түүний хацрыг даган нулимс урсаж эхлэв. Эцэст нь тэр 
сэтгэл доторхоо уудлан, чичирсэн хоолойгоор “Сэлэна, би ижил хүйстэн, ухаан орсон цагаасаа л 
ийм байсан. Би юу хийхээ мэдэхгүй байна. Аав, ээж хоёр үүнийг мэдвэл юу гэх бол гэхээс айж байна. 
Гэр бүлийн маань бусад гишүүн надаас ичих болов уу? Найзууд маань намайг ижил хүйстэн гэдгийг 
мэдвэл надтай хамт байхыг хүсэх болов уу? Хэрэв би бишопт хэлбэл миний Сүмийн гишүүнчлэл яах 
бол? Би хэрхэн аз жаргалтай байж, гэр бүлтэй болохоо мэдэхгүй байна. Бурхан намайг орхисон юм 
шиг л санагдаж байна” гэв.

Жэксон толгойгоо гудайлган газар ширтжээ. Нэлээд удаан чимээгүй байсны дараа тэр “Сэлэна, урмыг 
чинь хугалсан бол намайг уучлаарай. Хэнд ч битгий хэлээрэй. Би маш их төөрөлдөж, юу хийхээ ч 
мэдэхгүй эргэлзэж байна” гэв.

Ярилцлагын асуултууд

 1. Жэксонд тохиолдсон зүйлсийн талаар бодоход танд ямар мэдрэмж төрж байна вэ? Гэр бүлийн 
гишүүн, дотнын найз эсвэл Сүмийн удирдагчтайгаа ижил хүйстэндээ татагдах мэдрэмжийнхээ 
талаар ярих нь яагаад хэцүү байж болох вэ?

 2. Хэрэв та Сэлэнагийн оронд байсан бол танд ямар байх байсан бэ? Сэлэна түүнийг ойлгож, нинжин 
сэтгэлээр хандахын тулд юу хийж чадах вэ?

 3. Ижил хүйстэндээ татагдах байдалтай холбоотой Их Эзэний сургаалын талаар зөв ойлголттой байх 
нь Сэлэна, Жэксон хоёрт хэрхэн туслах вэ? Яагаад заримдаа эдгээр сургаалыг хүлээн зөвшөөрөхөд 
хэцүү байдаг вэ?

 4. Жэксон, Сэлэна хоёр ижил хүйстэндээ татагдах байдлыг мөнхийн талаас нь хэрхэн харж чадах вэ?

 5. Жэксон нэмэлт удирдамж, урам зориг, тусламж авахын тулд хаана хандаж болох вэ?


